. HOESIORLREEND )
HOERSKOOL *sm# ' VREDENDAL

Posbus 185 v Grensstraat 8
VREDENDAL w VREDENDAL
8160 GESTIG 1938 8160
Tel: 027 213 1050 admin@hsvdal.co.za
Faks: 027 213 1050 skoolhoof@hsvdal.co.za

25 Augustus 2021

Uit die Kantoor

Toetse en Eksamens

Baie van ons kinders word geraak deur Covid en dit het ‘n groot uitwerking op
skoolbywoning.

Hoewel ons tydens die toetsreeks vraestelle aan kinders wat in isolasie is en wat oor die
nodige tegnologie beskik, uitstuur, kan ons dit nie met al die klastoetse ook doen nie.

Die voorbereidingseksamen vir die Matrieks moet onder streng gekontroleerde
omstandighede plaasvind aangesien die punte ‘n groot invloed op die jaarpunt het. Ons kan
dus nie hierdie vraestelle by die huis laat skryf nie.

In die lig van bogenoemde wil ek tog vra dat u as matriek-ouer, veral in hierdie tyd, u kind se
gesondheid eerste stel en sovér moontlik enige onnodige kontak met ander persone vermy.

Ons Matrieks skryf reeds volgende week van hulle eerste eindvraestelle.
Maandag: Lewensoriéntering

Dinsdag: Rekenaartoepassingstegnologie (prakties)

Woensdag: Inligtings Tegnologie (prakties)

Ons matrieks is deeglik voorberei en ons wil hulle alle sterkte toewens met hulle eie
voorbereiding wat nou volg en die eksamen wat voorlé!

Redenaars

Nege leerders, 4 Juniors en 5 Seniors, het op Dinsdag, 31 Augustus ,aan vanjaar se
redenaarskompetisie deelgeneem. Die deelnemers se toesprake het van gehalte getuig,
maar uiteindelik is die juniorafdeling gewen deur Alulutho Shushu in graad 9 met haar
onderwerp: Slimfone is giftig. Ook Marrit Roothman met haar toespraak oor inenting het die
oog gevang.

Die seniorafdeling het uitstekende toesprake opgelewer met Jana Volgraaff ( Ons moet
ophou om alternatief te wil wees) en Cise-leigh Januarie ( Kinders verdien om in hulle

moedertaal onderrig te ontvang) se toesprake wat uitgestaan het. Ook Perno Stewe met sy
toespraak oor die noodsaaklikheid van kuns en kultuur vir die samelewing het ‘n sterk
argument voorgehou. Uiteindelik is Cise-leigh Januarie as die seniorwenner aangewys.

Links is Alulutho Shushu die juniorwenner en regs is Cise-Leigh Januarie die seniorwenner.

cftoérskool Vreedendal die tuiste van (Jcotse °Dalle'u.




